
 

 Врз основа на член 48 од Статутот на Општина Гевгелија („Сл.гласник на 
Општина Гевгелија бр. 25/06, 08/10, 18/14, 13/20, 2/21 и 5/21, Комисијата за 
образование, култура и спорт при Советот на Општина Гевгелија, на седницата 
одржана на ден 05.10.2026 година донесе: 
 

  

 

ПРАВИЛНИК 

за  начинот на доделување на стипендии на студенти- жители на општина 
Гевгелија, запишани  прв семестар на додипломски студии од прв циклус 

студии  на  Јавните високообразовни институции на РСМ 
 
 

 Член 1 

 Со овој Правилник се утврдуваат видот и начинот на доделување на  

општински студентски стипендии. 

 

Член 2 

 За општинска студентска стипендија (во понатамошниот текст: стипендијата), 

може да конкурира редовен студент-жител на општина Гевгелија, запишан прв 

семестар на додипломски студии од прв циклус студии, на Јавните 

високообразовни институции на РСМ,  согласно објавениот Конкурс за доделување 

стипендии и да не е корисник на стипендии од други институции, установи 

компании. 

Член 3 

Студентите од член 2 од овој Правилник пополнуваат електронска пријава и 

ја закачуваат соодветната документација на меил : obrazovanie@gevgelija.gov.mk, 

или потребната документација ја доставуваат до Општина Гевгелија: Ул. „Димитар 

Влахов“ бр.4, 1480 Гевгелија со назнака: „Конкурс за доделување стипендии“. 

 

Член 4 

 Распределбата на стипендиите се врши согласно Одлуката  од Совет на 
општина Гевгелија и објавениот Конкурс за доделување стипендии.  
  

Член 5 

 Рангирањето на студентите од овој правилник се врши на следниов начин: 

а) Студентите добиваат бодови за постигнатиот успех во образованието и за   

материјалните можности на студентите и нивните семејства и максималниот број 

добиени бодови е 100. 

б) По основ на материјалните можности на студентите и нивните семејства, 

 бодовите се добиваат на следниов начин: 

Семејно-материјална положба на студентот Бодови 

до 35% од просечно исплатена плата месечна нето плата во РСМ 60 

од  36% до 45%  од просечно исплатена плата месечна нето плата во РСМ 50 

од  46% до 55%  од просечно исплатена плата месечна нето плата во РСМ 40 

од  56% до 65%  од просечно исплатена плата месечна нето плата во РСМ 30 

од  66% до 75%  од просечно исплатена плата месечна нето плата во РСМ 20 

над 75% од просечно исплатена месечна нето плата во РСМ 0 

 

в) За критериумот материјални можности на студентите и нивните семејства се 

земаат вкупните месечни примања по член од семејство на студентот (месечните 

нето плати и годишните приходи по разни основи, прикажани во образецот на 

Управа за јавни приходи како земјоделска дејност, стопанска дејност, авторски 

права, издавање на простор и други приходи) во однос на просечно исплатена 

месечна нето плата по вработен во РСМ за последните три месеци утврдена од 

Државниот завод за статистика. 

г) Ако месечните примања на семејството по член се помали или еднакви со 35% 

од просечно исплатена месечна нето плата во РСМ кандидатот добива 60 бодови, 

ако месечните примања на семејството по член се поголеми од 35% а се помали 

или еднакви со 45% од просечно исплатена месечна нето плата во РСМ, 

кандидатот добива 50 бодови, ако месечните примања на семејството по член се 

поголеми од 45%  а се помали или еднакви со 55% од просечно исплатена месечна 

нето плата во РСМ, кандидатот добива 40 бодови, ако месечните примања на 

семејството по член се поголеми од 55% а се помали или еднакви со 65% од 

просечно исплатена месечна нето плата во РСМ, кандидатот добива 30 бодови, ако 

месечните примања на семејството по член се поголеми од 65% а се помали или 

еднакви со 75% од просечно исплатена месечна нето плата во РСМ, кандидатот 

добива 20 бодови, а за месечни примања на семејството по член кои се повисоки 

од 75%  од просечно исплатена месечна нето плата во РСМ не се добиваат бодови. 

д) Вкупните месечни примања по член на семејството на студентот се пресметуваат 

според формулата: 

„Последна исплатена плата од татко+ 

Последна исплатена плата од мајка+ 

Последна исплатена плата од други членови од семејството+ 

Приходи од вршење стопанска и професионална дејност (на годишно ниво/12 

месеци) за секој член од семејството поединечно+ 

Приходи од вршење земјоделска дејност (на годишно ниво /12 месеци) за секој член 

поединечно+ 

Приходи од имот и имотни права (на годишно ниво/12 месеци) за секој член на 

семејството поединечно+ 



 

Останати приходи (на годишно ниво/12 месеци) за секој член на семејството 

поединечно+ 

Вака добиениот вкупен збир се дели со вкупниот број на членови на семејството 

поединечно“. 

ѓ) Студентите кои до 18 години биле без родители и родителска грижа, студенти – 

деца на самохран родител, студенти-деца на корисници на социјална помош и 

студенти-деца на корисници на надомест по основ технолошки вишок за кои вкупни 

приходи во семејството се под нето минималната плата утврдена во РСМ, добиваат 

дополнителни 10 бодови. 

е) По основ на успехот во учењето, односно успехот остварен во текот на средното 

образование, бодовите се добиваат врз основа на следната форимула: „Бодови од 

состварен успех=Просечен успех (збир на поединечни оценки поделен со вкупниот 

број на оценки)“. По овој основ студентот добива 20 бодови; 

ж) Студентите кои се здобиле Диплома во средно образование со највисоки оценки 

или се здобиле со награди од државни натпревари од областа на природните науки 

добиваат дополнителни 10 бодови. 

з) Доколку има повеќе пријавени кандидати со ист број бодови, предност има 

кандидатот со пониски материјални примања. 

 

Член 6 

 Стипендијата се доделува најмалку за една академска година  за 10 месеци, 

а може да се продолжи најмногу онолку академски години за додипломски студии 

од прв циклус колку што се предвидени во статутот на вискообразовната установа. 

По првата година на користење на стипендијата, студентот има право да ја 

продолжи стипендијата  се до завршување на последниот семестар, доколку 

продолжил да ги исполнува условите од Конкурсот, односно редовно да ги 

запишува семестрите. 

 

Член 7 

 Износот на стипендиите е неповратен освен во случај кога студентот ќе го 

прекине студирањето по своја вина, лично бара да му се прекине Договорот за 

стипендирање или дал лажни податоци во нотарски заверенета изјава (при 

поднесувањето на пријавата за користење стипендија), или со своето недолично 

поведение ги повредува законските и моралните принципи на образовната и 

општествената средина. Во случај на раскинување на Договорот, студентот е 

должен во целост да ги врати исплатените средства во Буџетот на Општина 

Гевгелија. 

 

 

 



 

Член 8 

 Давателот на стипендија нема да го раскине договорот за исплата на 

стипендија и нема да дава стипендија, доколку корисникот на стипендија, поради 

здравствени или семејни причини не запише редовен семестар, најмногу 2 (два) 

пати во текот на студирањето. 

  Корисникот на стипендија нема да го раскине договорот за исплата на 

стипендија, но нема да прима стипендија и нема обврска да ги враќа претходно 

добиените финансиски средства доколку ги стави студиите во мирување или по 

втор пат запишува семестар поради здравствени или семејни причини (со 

приложување соодветна медицинска документација и изјава за мирување на 

студрањето), но најмногу 2 (два) пати во текот на студирањето.  

 Корисникот на стипендија соодветните документи ги доставува до  

градоначалникот на разгледување, по што ќе биде донесена Одлука за привремен 

прекин на исплата финансиски средства, до повторно запишување на редовен 

семестар или целосен прекин на финансирање.  

 

Член 9 

 Од страна на Општина Гевгелија-одделение за образование и Комисијата за 

образование при Советот на општина Гевгелија се: 

-распишува Конкурс за доделување стипендии; 

-врши прием и проверка на документацијата на кандидатите; 

-доставува и одобрува ранг-листа до градоначалникот на општина Гевгелија; 

-изготвува договори за доделување стипендии; 

-известуваат сите кандидатит по основ на изборот; 

-решаваат по приговори по Конкурсот/Договорот за доделување стипендии. 

 

Член 10 

 Градоначалникот на Општина Гевгелија врз основа на доставената ранг-
листа од Комисијата за образование, спорт и култура при Советот на општина 
Гевгелија донесува Одлука за доделување на стипендии на студенти од општина 
Гевгелија, запишани  прв семестар на додипломски студии од прв циклус студии  на  
Јавните високообразовни институции на РСМ, и истата ќе се објави на веб-страна 
на општина Гевгелија. 

 Против Одлуката на Градоначалникот на Општина Гевгелија, кандидатите 

кои не добиле стипендија може да поднесат приговор до Комисијата за 

образование, култура и спорт при Советот на општина Гевгелија во рок од 5 (пет) 

работни дена, од денот на приемот на Одлуката. Надлежната комисија ќе го 

разгледа приговорот на засегнатиот кандидат и ќе донесе Решение со коешто го 

прифаќа или одбива поднесениот приговор. Решението на оваа Комисија е конечно. 

Одлуката за доделување на стипендии која ја донесува Градоначалникот на 

Општина Гевгелија  ќе се објави и на веб-страната на Општина Гевгелија.  



 

Член 11 

Градоначалникот на oпштина Гевгелија ќе склучи посебен Договор со 

избраниот кандидат за користење стипендија, во кој подетално ќе се уредат 

начинот и условите на користење на стипендијата. 

 

Член 12 

 Овој Правилник влегува во сила со денот на неговото објавување во 
„Службен гласник на Општина Гевгелија“. 
 
 
 

Комисија 

за образование, култура и спорт на Совет на општина Гевгелија                                                  

 
              Претседател                

                                                                          Павлина Минова-Ичева, с.р.                             

- Член 

                                                                           Димитар Вегов, с.р.                                             

-  Член  

                                                                           Георги Петков, с.р.                                               

- Член 

                                                                           Борче Нечевски, с.р.                                            

- Член   
                                                                            Цветан Нелоски , с.р.                                           

 
 
 

    

Бр. 09-1281/2 
05.10.2026 година 
Гевгелија 
 
 
 
 
 
 
 
 
 
 
 
 
 
 
 



 

 
 
 
 
 
 
 
 
 
 
 
 

                   Претседател                

                                                                          Павлина Минова-Ичева, с.р.                             

- Член 

                                                                           Димитар Вегов, с.р.                                             

-  Член  

                                                                           Георги Петков, с.р.                                               

- Член 

                                                                           Борче Нечевски, с.р.                                            

- Член   
                                                                            Цветан Нелоски , с.р.                                           

 
 
 


